
Innstilling:

Vestlandsrådet tar årsmeldinga til etterretning og godkjenner rekneskapen for 2005.

Saksutredning:

FRAMLEGG TIL ÅRSMELDING OG REKNESKAP FOR 2005 

Trykte vedlegg:



Utrykte vedlegg:


Innleiing

Året 2005 har vore eit aktivt år. Rådet har hatt seks samlingar pluss eit kort ekstra dagsmøte og ein ikkje ubetydeleg møteaktivitet knytt til utgreiinga om eit nytt regionalt nivå. Møta har vore avvikla som todagarsmøte der ein både har hatt høve til å møte partnarskap/kommunar, bli presentert for spennande nærings- og kulturaktivitetar i dei vitja fylka og fått høve til å treffast  sosial samanheng. Alt dette i tillegg til sjølve møteavviklinga i rådet.

Vestlandsrådet nytta kr. 743 800,58 til å finansiere verksemda si i 2005. Størstedelen av midlane gjekk til  den marine satsinga og samferdsleplanen.

Felles for desse løyvingane til prosjektaktivitet er at dei går over fleire år. Såleis vil det også kome store utbetalingar i 2006 for desse aktivitetane.

Innan dei områda som er omhandla i handlingsplanen har vi hatt stor aktivitet. Både samferdsleplanarbeidet og marinsatsinga er komen godt i gang. Det er ei utfordring i seg sjølv  å halde oppe politisk styring og tempo i desse sakene. Det er også store voner til vidare arbeid med opplevingsnæringane.  Det vil vere viktig for utviklinga av bygdene og samhandlinga mellom byane og landsbygda at vi kan bryte nytt kunnskapsland og utvikle kompetansen på dette området.

Rådet har også i dette siste året vore aktive i å hevde interessene for Vestlandet. Både på samferdslesida, innan marin sektor, på miljøsida, og innan sjøtryggleik, olje og gass har det vore løfta fram saker med siktemål å fremje våre interesser. 

Det har vore nytta krefter, innsats og politisk kløkt i å gjennomføre arbeidet med utgreiinga om eit eventuelt nytt folkevald nivå på Vestlandet. Ein kan våge å påstå at arbeidet er blitt lagt merke til i nasjonal samanheng og Vestlandsrådet har gjennom arbeidet løfta fram viktige problemstillingar som vil vere sentrale i den prosessen som no vert driven vidare på sentralt hald. Forvaltingsreforma kjem og det arbeider vi har gjort på Vestlandet har sett oss betre i stand til å vere med i den vidare prosessen.

Dette året har rådet fått til ein god dialog med partnarskapen, både gjennom arbeidet med regionutgreiinga men og i høve ei rekka ev dei viktige saksområda som det vert arbeidd med. Vi har makta å knyte nærare  kontakt opp mot universitets- og høgskulemiljøa, eit arbeid som tok fart i løpet av fjordåret.

Medlemmene i rådet
Frå Rogaland

Fylkesordførar Roald G. Bergsaker (H), fylkesvaraordførar Eirin Kristin Sund (A) (frå desember 2005 Reidun Korsvoll), Ola Ingvaldstad (Frp.), Odd Arild Kvaløy ( Sp), Klara Tveit ( SV) 

Frå Hordaland

Fylkesordførar Torill Selsvold Nyborg (Krf.), Fylkesvaraordførar Tom-Christer Nilsen (H), Terje Søviknes (Frp.), Gisle Handeland (A), Mette Holmefjord Olsen (SV)

Frå Sogn og Fjordane

Fylkesordførar Nils R. Sandal (Sp), Fylkesvaraordførar Tor Bremer (A), Liv Signe Navarsete (Sp) (frå desember 2005 Margreta Navelsaker), Mathias Råheim (H), Hilde Kvamsås Aa ( SV)

Frå Møre og Romsdal

Fylkesordførar Jon Aasen ( A), Anne Jorunn Hammerø Hatle (Sp), Jan Magne Dahle (SV), 

Olav Bratland (H), Inger Hanekamhaug (Frp)

Vestlandsregion eller vidare samarbeid

12. januar 2005 vart det fatta vedtak i rådet om å greie ut regionspørsmålet. Utgreiinga skulle omfatte dei 3 fylkeskommunane Rogaland, Hordaland og Sogn og Fjordane. Møre og Romsdal var alt i gang med forsøk med einskapsfylke og valde difor ikkje å delta i utgreiingsarbeidet.

Utgreiinga har hatt eit eige budsjett finansiert av dei tre deltakande fylkeskommunane. Samla utgifter var på 450 000 kr.

Mandatet var å sjå på vidareføring av eit tett og forpliktande samarbeid gjennom Vestlandsrådet (Rådsmodellen) og ein eventuell vestlandsregion (med nedlegging av fylkeskommunane) (Regionmodellen). Hovudtyngda av arbeidet skulle vere konsentrert om regionmodellen

Arbeidet vart leia av eit politisk arbeidsutval med to medlemmer frå kvart av dei tre fylka. Prosjektleiinga knytte til seg ei rad arbeidsgrupper innafor dei ulike oppgåvene. I tillegg vart det engasjert eksterne fagfolk til å sjå på fleire av tema.

I utgreiingsperioden vart det gjennomført drøftingar med kommunane, regionråda, byane, næringslivet og kompetansemiljøa.

Utgreiinga ”Vestlandsregion eller vidare samarbeid” var klar i juni 2005. Bidraga frå dei eksterne fagfolka vart samla i eit eige vedlegg.
  

Over sommaren vart utgreiinga sendt om lag 450 høyringsinstansar, saman med eit debatthefte. I samband med høyringa vart det og arrangert ei høyringskonferanse.

Høyringsrunden gav ulike vedtak i dei enkelte fylkeskommunene

Næringsutvikling og innovasjon

Vestlandsrådet har gjennom året hatt sterkt fokus på å få etablert eit Vestlandsprogram for nye artar i oppdrett. Ein har ikkje fått gjennomslag for eit geografisk avgrensa program, men Vestlandsrådet er derimot invitert med i referansegruppa for marint innovasjonsprogram. Det ser dermed ut til at sentrale styremakter vil trekkje regionane sterkare inn i slike spørsmål. 

Vestlandsrådet avvikla temamøte i samband med si november-samling. Programmet omfatta 

presentasjon av arbeidet med nye artar, finansieringsutfordringar og løysingar for nye artar og presentasjonar frå næringsaktørarmed fokus  frå artane torsk, blåskjel, hummar og kamskjel .

Vestlandsrådet har avgjort at ein skal lage ein forstudie innan opplevingsindustri/ressursbaserte opplevingsnæringar. Grete Rusten ved Samfunns- og næringslivsforskning AS har vore koordinator for arbeidet, som også har hatt som mål å etablere samarbeid mellom FoU-institusjonar på Vestlandet. Det ligg føre ein rapport frå arbeidet. 

I løpet av 2005 har ein arbeidd for eit tettare samarbeid mellom Vestnorsk nettverk for høgskular og universitet (VNN) og Vestlandsrådet (VR). For å gjere samarbeidet så konkret råd er, har ein identifisert  oppfølgingspunkt kring ulike tema: Utdanningskonferanse, utgreiing omkring regionalisering på Vestlandet, utvikling av felles arena(er), nye marine artar og ressursbaserte opplevingsnæringar. 
Rådet tok initiativ til ei felles fråsegn om at norsk rikgass må førast i land og prosesserast i Noreg. Initiativet var knytt til utbygginga av løysing for rikgasseksport gjennom Tampen Link. Fråsegna samla støtte vidare nordover og enda opp med ei fråsegn frå fylkesordførarane frå Nordland i nord til Rogaland i sør. Vestlandsrådet handsama vidare St.meld. nr. 14 (2004-2005) ”På den sikre siden – sjøsikkerhet og oljevernberedskap”. 

I løpet av 2005 har Vestlandsrådet blitt invitert med i eit samarbeid med Landsdelsutvalget for Nord-Norge og Nord-Trøndelag(LU) i samband med deira nye posisjon som deltakar i Reguleringsrådet. Møre og Romsdal tek føringa i arbeidet frå 2006.

Samferdsle

Året 2005 var eit aktivt år innan samferdsleområdet med mange store og viktige samferdslesaker i Vestlandsrådet. 

Revisjon av finansieringspakka Vest 39

I april 2004 godkjente Vestlandsrådet finansieringspakka Vest 39 som grunnlag for vidare arbeid inn mot handlingsprogrammet for stamvegar i Nasjonal transportplan 2006 –2015.

Finansieringspakka vart òg lagt til grunn for arbeidet inn mot Samferdslekomiteen og Stortinget si handsaming av Nasjonal transportplan for 2006 –2015 i 2004. Vegdirektoratet la fram sitt forslag til handlingsprogram på stamvegane for perioden 2006 – 2009 og 2010 – 2015 i årsskiftet 2004/05. Det var ikkje samsvar mellom Vest 39 sitt finansieringsopplegg av E 39 i planperioden og Vegdirektoratet sitt framlegget til handlingsprogram for stamvegar. Vest 39 vart difor revidert, der det vert teke omsyn til dei totale rammene som låg i Vegdirektoratet sitt framlegg. Vestlandsrådet handsama revidert Vest 39 mars 

2005.  Det vart teke sikte på at Vest 39 skulle leggast til grunn for Vestlandsrådet si handsaming av handlingsprogrammet i april 2005.

For å presentere prosjekta på E39 i høve til budsjettprosessen 2006 fekk Vestlandsrådet ved dei fire fylkesordførarane eit møte med statsråd Torild Skogsholm 9.mai og eit møte med fylkesbenkane på Stortinget om ettermiddagen same dag.

Statsråden merka seg den konstruktive viljen dei fire vestlandsfylka har til å fremje felles prioriteringar på E39.

Hovudprosjekt for luftfarten på Vestlandet.

Vestlandsrådet har arbeidd med utforming av eit hovudprosjekt for utvikling av luftfarten på Vestlandet. Føremålet med prosjektet var å klargjere i kva form organisering og drift av luftfarten på Vestlandet best vil utvikle eit effektivt flytilbod der det er føresett at vestlandsfylka får dei same rammevilkår som landet elles. Sluttrapporten vart lagt fram for Vestlandsrådet til handsaming i juni 2005.  Konklusjonane frå denne rapporten vert  innarbeidd som ein del av transportplanen for Vestlandet.

Vestlandsrådet vedtok vidare i september å be samferdselsdepartementet om å opne opp for at dei ulike lufthamnene på Vestlandet kan få tilpassingar i avgiftene som kan stimulere til eit betra rutetilbod.

Transportplan for Vestlandet

Arbeidet med ein samla transportplan er starta opp og prosjektplanen vart handsama våren 2005. Det vart teke sikte på å legge fram eit første utkast til ein samla transportplan på Vestlandsrådet sitt møte i desember 2005 men dette er utsett til juni 2006. Ein samla transportplan for Vestlandet skal danne grunnlaget for Vestlandsrådet sitt arbeid med Nasjonal transportplan 2010 - 2019.

Referansegruppa for Transportplan for Vestlandet deltok på ein temadag i Bergen 13.juni. Medlemmene i denne gruppa er representantar frå Statens vegvesen, Jernbaneverket, Avinor, Kystverket, NHO, LO, Bergen og Stavanger kommune og regionråda på Vestlandet.

Vestlandsrådet gjennomførte hausten 2005 ein temadag saman med leiarar av hovudutvala for samferdsel i dei fire vestlandsfylka. Dei statlege transportetatane, NHO og LO var også inviterte. 

Nasjonal transportplan 2006 – 2015, handlingsprogram

1. februar 2005 la Statens vegvesen fram sitt forslag til handlingsprogram for stamvegar og ”øvrige” riksvegar ut på høyring med høyringsfrist til 1.mai 2005. I si handsaming peika Vestlandsrådet på at vegsektoren må tilførast meir midlar, spesielt i område som har eit konkurranseutsett næringsliv. Det er vidare avgjerande at midlane på post 31, Rassikring, vert auka.

Vestlandsrådet gav innspel til E39 der rådet ba om at finansieringsopplegget i Vest 39 vert lagt til grunn. I høve til Kystverket sine prioriteringar etterlyste Vestlandsrådet eit sterkare fokus på sjøtransporten si rolle i det samla transportnettverket.

Rådet meinte at løyvingane til sikring av farleiene var for små, og at viktige tiltak ligg langt fram i tid. Stad skipstunnel er nemnt særskilt i høyringsuttalen. 

Vestlandsforsøket

På oppdrag frå Kommunal og regionaldepartementet gjennomfører Norsk institutt for by- og regionforskning ei evaluering av forsøksordningane hausten 2005. Vestlandsforsøket er

eitt av tre regionale forsøk som skulle under lupa. Konklusjonane av denne evalueringa er ikkje klar før i 2006.

Kultur 

Det vart arbeidd med innhaldet i to sentrale stortingsmeldingar som kom våren 2005; ”Leve med kulturminner” og ”Kultur og næring”. Vestlandsrådet ga uttale til ”Leve med kulturminner”, der rådet slo fast at det regionale nivået i framtida må få eit meir samla og heilskapleg ansvar; politisk, fagleg og ressursmessig for kulturminnevernarbeidet.

Det har vidare vore arbeidd med oppfølging av kulturminnemeldinga sitt verdiskapingsprogram gjennom eit eige arbeidsseminar for aktørane i november 2005.

Vestlandsrådet gav positiv uttale til den utvidinga av skulekonsertordninga som Stortinget slutta seg til gjennom handsaminga av St.prop. nr. 60 (2004-2005), likevel slik at rådet ba om at finansieringsordninga ikkje skulle føre til ei økonomisk forringing av musikkformidlinga i fylkeskommunane. Dette arbeidet førte ikkje fram, og vil bli ført inn i det vidare konsultasjonsarbeidet mellom KS og staten.  

I samband med utgreiinga ”Vestlandsregion eller vidare samarbeid?” våren 2005 ga kulturgruppa innspel innan sitt område. Hovudfokus er også der at staten må gi regionane fleire oppgåver og større ansvar på kulturområdet enn det som er tilfelle for dagens fylkeskommunar.
Internasjonalt arbeid

Kommunal og regionaldepartementet arrangerte  i samarbeid med Vestlandsrådet og Møre og Romsdal fylke eit nasjonalt seminar om EU sin nye regionalpolitikk i Ålesund 10 og 11 mai. 

Initiativet kom frå kontaktgruppa for Europapolitisk Forum.  Temaet var  EU sitt framlegg til ny regionalpolitikk, nye reglar for statsstøtte og dei 2 nye EØS – finansieringsmekanismane.  Det vart også halde eit arbeidsseminar for Interreg – prosjekt. Seminaret samla over 150 deltakarar og vart godt motteke.  

Vestlandsrådet sine medlemsfylke  kom med framlegg  til resolusjon til Nordsjøkommisjonen sitt årsmøte i Nederland i juni om havpolitikk.  Tilsvarande framlegg vart også send inn frå tyske regionar.  Ei redigert utgåve vart samrøystes vedteke, seinare også på CPMR si generalforsamling på Madeira. 
Vestlandsrådet arrangerte i juni eit mini – seminar om aktivitetar i europeiske organisasjonar; Nordsjøkommisjonen/ CPMR, AER, Euromontana etc. der m.a. Nordsjøkommisjonen sin leiar Gunn Marit Helgesen frå Telemark  innleia. 

Rådet har vedtatt å utvikla ein eigen strategi for Nordsjøområdet. Målet er å få ein slik strategi på plass i løpet av 2006.
Samarbeidet om Nordisk Atlantsamarbeid (NORA) har pågått sidan 1996.  Alle medlemsfylke i Vestlandsrådet og LU  deltar i tillegg i NMC – prosjektet.  Vestlandsrådet og LU samarbeidar dessuten i Havrett og Havdomene – prosjektet, som vart avslutta i 2005. 

Dokumentasjon av resultat og spreiing av informasjon om prosjektverksemda er i seg sjølv ei viktig oppgåve.  Ålesund – konferansen var i så måte ei kraftig markering om utbyttet frå prosjektverksemda.

Vestlandsrådet har løyvd midlar til Europaprogrammet sitt prosjekt om havrett og havdomene. Det har vore arbeidd i tre grupper:  havressursar og maritim gruppe og juridisk gruppe. Maritim gruppe leverte si innstilling i april 2005.  Dessutan har prosjektet i 2005 levert innstillinga om Norges forhold til EU sin fiskeripolitikk. Den tredje rapporten,  om juridiske og folkerettslege traktatar,  er ferdigstilt på nyåret 2006.

Rekneskapen 2005





Kr.

Overført frå 2004




   513 069,88

Overført frå fylkeskommunane 2004


1 000 000,00

Til disposisjon 2005 (1)



1 513 069,88

Utgifter 2005:

0505 Foredragshaldarar




       4 480,00

0506 Avgiftspliktig godtgjersle



          294,00

0990 Arbeidsgjevaravgift



          673,13

1006 Trykksaker




     16 389,55

1009 Ymse kontorutgifter



       1 154,00

1154 Bevertning




     71 027,20

1209 Ymse driftsutgifter



       9 143,00

1404 Trykking og kopiering



     23 440,40

1601 Tenestereiser




       5 576,50

1701 Reise og opphaldsutgifter


     
     87 706,79

2701 Konsulenttenester




   172 383,90

3700 Kjøp frå andre




   340 141,80

4296-98 Ikkje refundert moms


      
     10 990,31

         Sum utgifter (2)




   743 800,58

Til overføring 2006 (3)



   
   769 269,30

Utgiftene i 2005 kan fordelast slik på hovudaktivitetar:

Til arbeid med samferdsleplanen

  
   189 773,60

Marin verdiskaping




   299 446,26 

Prosjektstøtte havdomeneprosjektet


   100 000,00

Møteavvikling, administrasjon, trykking etc.

     96 296,41

Fellesaktivitetar i høve utgreiinga ”Vestlandsregion 

eller vidare samarbeid”




     58 284,31

Til saman




   743 800,58

Merknader:

(1) Ved behandling av sak 01/06 om budsjettet for 2006 vart det rekna med at Vestlandsrådet også skulle disponere tilførde restmidlar frå Kyststamvegutvalet og SAVOS i  samband med handsaming av rekneskapen for 2005. På grunn av at nokre av desse inntektene er rekneskapsført først i år, vil ein såleis måtta behandle dette i samband med rekneskapsavslutninga for 2006. 
(2) I desse tala er ikkje rekna med utgifter til utgreiinga ”Vestlandsregion eller vidare samarbeid”. Det er ført eige prosjektrekneskap:

0505 Foredragshaldarar
 m.m.



     85 000,00

0990 Arbeidsgjevaravgift




     11 985,00

1006 Trykksaker





     69 962,50

1007 Tidsskrifter





          926,00

1009 Ymse kontorutgifter




       3 913,00

1154 Bevertning





       4 416,00

1304 Omkost., gebyr




          220,00

1404 Annonsering



    
       3 213,00

1601 Tenestereiser




       1 669,00

1701 Reise og opphaldsutgifter


     
     22 489,27

2701 Konsulenttenester




   244 720,00

4296-98 Ikkje refundert moms


      
       1 104,00

         Sum utgifter 




   449 617,77

Utgiftene er dekka av Rogaland, Hordaland og Sogn og Fjordane fylkeskommunar med 150 000 kr. på kvar

(3) Overførde midlar på  kr.769 269,30 vil måtta dekka utgifter i 2006 til prosjekta ”Nye oppdrettsartar på Vestlandet” og ”Ressursbaserte opplevingsnæringar i Vestlandsbygdene”
Forslag til vedtak:

Vestlandsrådet tar årsmeldinga til etterretning og godkjenner rekneskapen for 2005.

Liv Fredriksen

fylkesrådmann


Terje Fatland


fylkesdirektør

� Alle publikasjonane ligg på Vestlandsrådet sine heimesider � HYPERLINK "http://www.vestlandsradet.no" ��www.vestlandsradet.no� 





Arkivsaksnr.:06/22-1
Løpenr: 55/06

Reg.dato: 23.05.2006
Arkivnr: 210 
 

Arkivsaksnr.:06/22-1
Løpenr: 55/06

Reg.dato: 23.05.2006
Arkivnr: 210 
 


